
32 Dam Jesus bajasčuoǯǯaldatti Ibmel; maid duođaštægjek mi læi buokak.

33 De damditti, go aleduvvum læ Ibmel olgiš gieđa bællai, ja ačestes vuosstaivalddam læ bassevuoiŋa loppadusa, de golgati son dam, nuftgo di oaidnebættet ja gullabættet.

34 Dastgo i David albmai bajasmannam; mutto son cælkka: hærra muo hærrai celki: čokkan muo olgiš gieđa bællai,

35 dassači go du vaššalaǯaidad du julgidad vuollai mon bijam.

36 Damditti nannoset diettet galgga obba Israel dallo, atte Ibmel su hærran ja Kristusen dakkam læ, damanaǥa Jesus, gæn di russinavllim læppet.

37 Mutto go si dam gulle, de dat manai sin vaimo čađa, ja si Petrusi celkke ja ærra apostalidi: olbmak, veljačak! maid galggap mi dakkat?

38 Mutto Petrus sigjidi celki: jorggalækket ječaidædek, ja gastašuvvus ješgutteg dist Jesus Kristus nabmi suddoidædek andagassi oaǯǯom varas; ja bassevuoiŋa addaldaǥa di oaǯǯobættet.

39 Dastgo digjidi ja din manaidi loppadussa addujuvvum læ, ja buokaidi, guđek gukken læk, nuft ædnagid hærra min Ibmelæmek dasa goččot aiggo.

40 Ædnag ærra saniguim son maida sigjidi duođašti, ja sin ravvi, cælkededin: addet ječaidædek besstujuvvut dam bahha juonalaš sokkagoddest erit.

41 Guđek dal buorre mielast vuosstaivaldde su sanid, dak gastašuvvujegje; ja lassetuvvujegje damanaǥa bæive Kristus særvvegoddai lakka golm duhat sielok.

